
МУСТАҚИЛЛИК ЙИЛЛАРИДА ҚИШЛОҚДА БОЗОР ИНФРАТУЗИЛМАСИНИНГ ШАКЛЛАНТИРИЛИШИ 
Иқтисодий тизимга уни бошқариш сифатини белгиловчи ўзига хос инфратузилма модели мос келиб, иқтисодиётни давлат томонидан тартибга солишга асосланган моделдан бозор элементлари орқали тартибга солишга асосланган моделга ўтиш қишлоқ инфратузилмаси соҳасида ҳам муҳим ташкилий-иқтисодий ўзгаришларни келтириб чиқарди. Бу жараён инфратузилма элементларининг фаолият шакли ва усуллари ўзгаришида ва янгилари пайдо бўлишида ёққол намоён бўлди. 

Ўзбекистонда қишлоқларда бозор инфруттузилмасини шакллантириш ва ривожлантириш, қишлоқ аҳолиси турмуш тарзини яхшилаш, аҳоли даромадларини ошириш, замонавий сервис хизматини кенгайтириш, бунёдкорлик ва ободонлаштириш ишларини амалга ошириш билан узвий боғлиқ бўлди. Бу ўринда Ўзбекистон Президенти И.А.Каримов “Инфраструктурани бирданига яратиб бўлмайди. Бу – анча узоқ давом этадиган ва мураккаб жараён бўлиб, бошқа талаблар билан бир қаторда юксак касбий маҳоратга эга кадрлар бўлишини, шунингдек, хўжалик юритувчи субъектлар ҳам, аҳоли ҳам хўжалик фаолиятининг янги шароитларига руҳан мослашишини талаб қилади
”, дея таъкидлаган эди. 

Қишлоқда бозор инфратузилмасининг шаклланиши авваламбор, деҳқон ва фермерларга кўрсатадиган хизматларга боғлиқ бўлиб, уларнинг эҳтиёж-ларини қай даражада қондирилишига қараб  бевосита ишлаб чиқариш билан шуғулланувчи тадбиркорларнинг фаоллигини оширади. Айни пайтда қишлоқ аҳолиси турмуш фаровонлигининг ошиши, инфратузилманинг кенгайтирилишига хизмат қиладиган омиллардан бири бўлиб қолди. Қишлоқ хўжалигида ишлаб чиқариш самарадорлиги даражаси кўп жиҳатдан тармоқдаги мавжуд иқтисодий ресурслардан самарали ва тежамли фойдаланиш билан боғлиқ бўлиб ишчи кучидан фойдаланиш даражси ҳам ўз ўрнига эга эди.

Қишлоқни янгилаш ва қайта қуриш чора – тадбирлари тизимида ишлаб чиқариш ва ижтимоий инфраструктурани жадал ривожлантириш жуда катта аҳамиятга эга, - дейди Ўзбекистон Республикаси Президенти И.А.Каримов. Бу ҳозирги аграр сиёсатнинг ғоят муҳим устувор йўналишларидан биридир. Коммунал ва муҳандислик тизимларининг кенг тармоғини яратсак, қишлоқда яшовчиларнинг ижтимоий ҳаётини тубдан яхшиласаккина бутун қишлоқ хўжалигини сифат жиҳатидан янги даражага кўтариш, унга индустриал тус бериш мумкин бўлади1. 

Дастлабки йиллардан қишлоқ хўжалигида банд бўлган ишчи кучи ресурсларини ўзини ихтисослиги, малакаси ва сифати бўйича мавжуд иш ўринлари билан таъминлаш, ортиқча ишчи кучи ресурсларини қишлоқда қайта ишлаш саноати, аҳолига маиший хизмат кўрсатиш, ишлаб чиқариш ва ижтимоий инфратузилма корхонларини барпо этиш орқали банд қилиш муҳим аҳамият касб этар эди.  Мустақилликка эришилган дастлабки йилларда бугунги кунда қишлоқ аҳолисини иш билан таъминлаш асосий муаммолардан бири бўлиб, аҳолининг бандлик муассасаларига мурожат қилмаслиги, яхши иш топиш имкониятининг чекланганлиги, ишсизлик бўйича нафақа паст даражада эди. Масалан, Қашқадарё вилоятида қишлоқ жойларида яшайдиган ва бандлик хизмати органларида иш қидирувчи сифатида бир йилдан ортиқ ҳисобда турган ишсизлар улуши 1998 йилги 14,9 фоиздан 2008 йилда 18,7 фоизга ошган
.  Юқоридаги муаммолар билан бир қаторда аҳолини четга иш қидириб кетиш ҳолатлари ҳам қишлоқ хўжалигида ўзига хос бўлган муаммолардан бирига айланди. Ўзбекистоннинг жанубий районлари республика салоҳиятини кўтариш имкониятига эга бўлсада, фақат Сурхондарё минтақасидаги мавжуд 3486 та фермер хўжаликларига 251.201 гектар майдон тақсимлаб берилган бўл-сада1, чет мамлакатларга ишлашга кетиш муаммоси долазрб бўлиб қолди ва бунинг натижасида Ўзбекистоннинг жанубий минтақаларида қишлоқ хўжалиги ривожи ишчи кучига бўлган эҳтиёжни сезиларли даражада оширди.      Ўзбекистон Республикаси Президентининг 2007 йил 6 апрелдаги “Аҳоли бандлигини ошириш ҳамда меҳнат ва аҳолини ижтимоий муҳофаза қилиш органлари фаолиятини такомиллаштириш чора - тадбирлари тўғри-сида”ги Фармонини бажариш юзасидан Вазирлар Маҳкамасининг 2007 йил 24 майдаги “Ишга жойлашишга муҳтож меҳнат билан банд бўлмаган аҳо-лини ҳисобга олиш методикасини такомиллаштириш тўғрисида”ги қарорида   қишлоқларда ишсизликнинг олдини олиш чора - тадбирларини ҳам белгилаб берди2. Шунингдек, жаҳон иқтисодий кризиси вақтида аҳолини ижтимоий ҳимоя остига олиш давлат сиёсати даражасидаги масалага айлан-ган вақтда бу Ўзбекистон Президенти И.Каримовнинг 2009-2012 йилларга мўлжалланган Инқирозга қарши чоралар дастурида ижтимоий инфратузилма ва янги иш ўринларини яратишга алоҳида эътибор берилган эди.       Бундай ҳаракатларга аҳоли сонини ошиб бориши ҳам сабаб бўлган эди.  Масалан, Ўзбекистонда 2007 йилда жами аҳоли сони 27,1 млн. киши бўлган бўлса, 2008 йилда бу кўрсаткич 27,5 млн. кишини ташкил қилган, яъни аҳоли 400.000 нафар кишига ўсган. 2007 йилда 10735,4 минг киши иқтисодиётда банд бўлган аҳоли ҳисобланса, 2008 йилда бу кўрсаткич 11035,4 минг нафар кишини ташкил этган. 2007 йилда иш қидирувчи сифатида рўйхатдан ўтган-лар сони 557,4 минг кишини ташкил этса, 2008 йилда бу кўрсаткич 623,3 минг кишини ташкил этган, яъни 11,8 фоизга кўпайган3. Республика аҳоли-сининг асосий қисми қишлоқларда истиқомат қилишини ҳисобга олган ҳолда рўйхатдан ўтганларнинг асосий қисми қишлоқ жойларига тўғри келган.         

Айни бундай вақтда аҳоли ҳуқуқини  ҳимоя қилиш борасидаги тадбирлар аввало қишлоқ аҳолисига тегишли бўлиб, республика аҳолисининг ярми қишлоқларда истиқомат қилиши ва республиканинг қишлоқ хўжалигига ихтисослашганини ҳисобга олган ҳолда фуқороларга қулайлик яратиш давлат сиёсати даражасидаги масала бўлиб қолди. Хўжаликлараро, корхона ва ташкилотларда ишонч телефонлари ишга туширилди. Бундай ҳаракатлар бошланган вақтдан бошлаб биргина Қорақалпоғистон Республикасида ишонч телефонлари орқали тушган 20 та мурожатнинг 15 таси ҳал этилди. Масалан, “Ергеодезкадастр” давлат қўмитасининг дастури асосида 2009 йилнинг апрель, май ойларида Беруний ва Тўрткўл туманларида ўтказилган мониторинг натижасида кейинги 3-4 йил ичида қишлоқ хўжалигида фойдаланиладиган ер майдонларини ўзбошимчалик билан эгаллаб олиш, якка тартибда уй-жой қурилиши учун ер майдонлари ажратишда ер майдонини ноқонуний бериш ҳолатлари аниқланган. Тўрткўл тумани бўйича жами 13,52 га майдонда 81 та, Беруний туманида 25,32 га майдонда 203 та қонун бузилиши ҳолатлари бўйича тузилган ҳужжатлар таъсир чораларини қўллаш, камчиликларни тугатиш мақсадида туман прокуратураларига юборилган1.    

Шу ўринда қишлоқ аҳолисига хизмат кўрсатиш тармоғини ривожлан-тириш Ўзбекистон Республикаси Президентининг “Қишлоқ аҳолисини ичим-лик суви билан таъминлашни янада яхшилаш тўғрисида”ги Фармонига мувофиқ такомиллашиб борди. Фармон асосида 12,5 минг км. сув тармоғи барпо этилди. 29,5 минг км. газ қувури ётқизилди2. Натижада кейинги 1991-1995 йиллар мобайнида сув қувурларининг умумий узунлиги 1,8 баравар ошди,  аҳолини тоза ичимлик суви билан таъминлаш 55 фоиздан 64 фоизга кўпайди. Респуб-лика бўйича аҳолини газ билан таъминлаш қишлоқларда 19,3 фоиздан 53,6 фоизга ошди1.  Масалан, аҳолини ичимлик суви билан таъминлаш борасида Қоровулбозор туманидан 100 фоизни, Ангор, Зарбдор, Нишон, Мингбулоқ, Тойлоқ, Боёвут, Қўнғирот, Қибрай, Олтиариқ туманларида 85-95 фоизни ташкил этди2.          

Қишлоқларда соғлиқни сақлаш борасида ҳам бир қатор ишларни бажариш тақозо этилар эди. Бу Фармон қабул қилингунга қадар Ўзбекистонда 6.500 та фельдшер - акушерлик пункти, 450 та қишлоқ участка шифохонаси, 1.400 та қишлоқ врачлик амбулаторияси мавжуд бўлиб, уларнинг аксарият қисмида етарли шарт - шароит яратилмаган эди. Қишлоқларда аксарият врачлик пунктлари ХХ асрнинг 60 - йилларда, ундан кейинги даврларда қурилган бўлиб, у хусусда Соғлиқни сақлаш вазирлигига ҳам бир неча маротаба маълумотлар келиб тушган эди. Бу биноларни барчасини таъмирлаш, қайта қуриш талаб этилар эди. Шу мақсадда Фармон қабул қилингандан сўнг биргина 1996 йил учун 1 миллиард 100 миллион сўм давлат ғазнасидан сарфланадиган бўлди3. Натижада 2000 йилга келиб қишлоқларда 1281 та қишлоқ врачлик пунктлари ишга туширилди. Улардан 605 таси маҳсус ишлаб чиқарилган лойиҳа бўйича қурилиб, зарур тиббий жиҳозлар билан таъминланди4.  Ўзбекистонда аграр соҳада амалга оширилган ислоҳотларнинг биринчи босқичида (1991-2000 йй) хусусийлаштириш мазмуни давлат хўжаликларини жамоа хўжаликларига айлантириш, жамоа хўжаликларида жамоа аъзолари иқтисодий фаоллиги ва бошқарувда иштирокини таъминлаш, ички хўжалик ижара пудрати ва оила пудратини йўлга қўйиш, энг муҳим қишлоқ хўжалик маҳсулотларига давлат буюртмасини қисқартира бориш ва баъзилари бўйича бекор қилиш, шартномавий ва эркин нарҳларни қўллаш, фермер хўжалик-лари тараққиётига шароит яратувчи, унга моддий ресурслар етказиб берувчи ва маҳсулотларини сотиш ва қайта ишлашга кўмаклашувчи инфратузилма объектларини барпо этиш каби тадбирларни ўз ичига олган эди.                        Шунингдек, ўтган йиллар мобийнида бозор механизми тизимида мақсадли дастурлар асосида кредитлар, солиқлар ва молиявий қуйилмалар ёрдамида қишлоқ ҳаётини тартибга солиш ва ривожлантиришга алоҳида эътибор берилди. Ислоҳотларнинг дастлабки босқичида қишлоқ хўжалигида бозор инфструктурасини шакллантиришда эришилган ютуқлар қаторида қуйидагиларни санаб ўтиш мумкин. Биринчидан, 1996 йилда “Қишлоқни социал қайта қуриш, қишлоқ аҳолиси турумуш шароитларини яхшилаш дастури” қабул қилинди. Иккинчидан, бозор муносабатлари талаблари асосида ишлашга қодир кадрларни тайёрлаш ва қайта тайёрлашнинг янги шакллари ва усулларига ўтилди. Учинчидан, қишлоқ хўжалик маҳсулотларини сақлаш ва қайта ишлаш мақсадида замонавий ускуналар билан таъминловчи йирик тармоқлар вужудга келтирилди ва ривожлантирилди. Тўртинчидан, қишлоқ хўжалик маҳсулотларини қайта ишлаш ва ишлаб чиқаришга хизмат кўрсатувчи кичик ва ўрта корхоналар барпо этилди. Бешинчидан, жамоа хўжаликларини турли ёрдамчи бўлимлари ва корхоналари хусусий мулк эгаларига сотилди. Олтинчидан, кичик ва ўрта бизнеснинг ривожланиши билан қишлоқ аҳолиси иш билан таъминланди.   2009 йилнинг “Қишлоқ тараққиёти ва фаровонлиги йили” деб эълон қилиниши ҳам қишлоқ инфратузилмасини ривожлантириш борасида амалга оширилган тадбирларнинг тўлақонли бажарилишида муҳим аҳамият касб этди.  Алоҳида эътибор қаратиш лозим бўлган навбатдаги энг муҳим устувор вазифа, - дейди ЎЗбекистон Республикаси Президенти И.А.Каримов, - қишлоқда турмуш даражасини юксалтиришга, қишлоқларимиз қиёфасини ўзгартиришга қаратилган узоқ муддатли ва бир – бири билан чамбарчас боғлиқ кенг кўламли чора – тадбирларни амалга ошириш, ижтимоий соҳа ва ишлаб чиқариш инфратузилмасини ривожлантиришни жадаллаштириш, мулкдорнинг, тадбиркорлик ва кичик бизнеснинг мақоми, ўрни ва аҳамиятини тубдан қайта кўриб чиқиш, фермер хўжаликлари ривожини ҳар томонлама қўллаб-қувватлашдан иборатдир1.                                      Қишлоқда бозор инфраструктурасини шаллантиришда эришилган катта ютуқлар билан бирга ислоҳотларнинг иккинчи босқичида ҳам ҳамон ўз ечимини кутиб турган муаммолар бор. Ана шундай муаммолар қаторида қишлоқ хўжалиги маҳсулотларини саралаш, тайёрлаш, қайта ишлаш ва сақлаб бериш хизмати, аграр соҳада бухгалтерия ҳисоби, молиявий таҳлил, аудит хизмати, маркетинг хизматидаги ишлар ҳали замон талаблари даражасида эмаслигини айтиб ўтиш мумкин. Қишлоқ хўжалигини ислоҳ қилиш бўйича аниқ мақсадга қаратилган амалий чоралар натижаси ўлароқ, қишлоқ хўжалигида меҳнат эркинлиги, хўжалик юритувчи субъектлар фаолиятининг мустақиллиги, қишлоқда янги иш жойлар яратиш, деҳқон ва фермер хўжаликларини замонавий техника ва технология билан таъминлаш, модернизациялаш, аграр соҳага хорижий инвестицияларни жалб қилиш, қишлоқ хўжалик маҳсулотларини қайта ишлаш саноатини яратиш, фермер ва деҳқон хўжаликларига хизмат кўрсатишнинг янгича тизимини шакллантиришга эришилди

� Каримов И.А. Ватан саждагоҳ каби муқаддасдир. 3 –жилд. / Ўзбекистон иқтисодий ислоҳотларни чуқурлаштириш йўлида... -  243 бет. 


1 Каримов И.А. Ватан саждагоҳ каби муқаддасдир. 3 –жтлд. / Ўзбекистон иқтисодий ислоҳотларни чуқурлаштириш йўлида... -  225 бет.


� Хомитов К. Қишлоқ меҳнат бозори – ишсизликни камайтириш омили // Ozbekiston qishloq xojaligi -Тошкент. №9. 2009. -31 б. 


1 Абдураҳмонов С., Ахунов А., Аҳоли миграциясининг қишлоқ хўжалигига таъсири  // Ozbekiston qishloq xojaligi -Тошкент. №6. 2009. -37 б.  


2 Имамов Р. Аҳолини иш билан таъмрнлашнинг янги шаклларини баҳолаш  // Ozbekiston qishloq xojaligi -Тошкент. №8. 2009. -31 б. 


3 Мамарахиомов Б., Гаипов А. Жаҳон иқтисодий инқирози шароитида қишлоқ жойларда ишсизликни бартараф этишнинг асосий йўналишлари // Ozbekiston qishloq xojaligi -Тошкент. №8. 2009. -27 б. 


1 Аллашов Ж. Мақсадимиз намунали хизмат кўрсатиш // Ozbekiston qishloq xojaligi . - Тошкент. - №9. - 2009. - 8 б.


2 Қишлоқ аҳолиси турмушини янада яхшилашга қаратилган ҳужжат. “Ўзистиқболстат” Давлат Қўмитаси раиси Б.Хўжаев, Ўзбекистон Республикаси Молия вазири ўринбосари Ш.Абдуллаев, Соғлиқни сақлаш вазирининг биринчи ўринбосари Р.Султонов, Республика Халқ таълими вазирининг биринчи ўринбосари Й.Саиджонов Билан қилинган суҳбатдан. Суҳбатни Тошнв Н, Юсупов Ғ, Ш.Каримов, Г.Йўлдошевалар ёзиб олган. // Халқ сўзи. 1996, 4 июнь. 


1 Каримов И.А. Хавфсизлик ва барқарор тараққиёт йўлида. 6- жилд. / Қишлоқ хўжалиги тараққиёти – тўкин ҳаёт манбаи. – Тошкент. Ўзбекистон, 1998. – 427 бет. 


2 Эргашев И. Қишлоқ сиёсий-ижтимоий жараёнлар тизимида. Тошкент: Шарқ, 1998.  -75 б.


3 Қишлоқ аҳолиси турмушини янада яхшилашга қаратилган ҳужжат. “Ўзистиқболстат” Давлат Қўмитаси раиси Б.Хўжаев, Ўзбекистон Республикаси Молия вазири ўринбосари Ш.Абдуллаев, Соғлиқни сақлаш вазирининг биринчи ўринбосари Р.Султонов, Республика Халқ таълими вазирининг биринчи ўринбосари Й.Саиджонов Билан қилинган суҳбатдан. Суҳбатни Тошнв Н, Юсупов Ғ, Ш.Каримов, Г.Йўлдошевалар ёзиб олган. // Халқ сўзи. 1996, 4 июнь.  


4 Сафаров М., Л.Кучаренко. Буюк келажакни соғлом авлод қуради // Халқ сўзи 2000, 18апрель.   


1 Каримов И.А. Ватанимизнинг босқичма – босқич ва барқарор ривожланишини таъминлаш – бизнинг олий мақсадимиздир. 17 – жилд. /  Мамлакатимизни модернизация қилиш ва янгилашни изчил давом эттириш – давр талаби. – Тошкент. Ўзбекистон, 2009. - 178-179 бетлар. 





